
GOUVÈNÈ CUOMO ANONSE $100 MILYON NAN SIBVANSYON INOVASYON SANTE KI TE AKÓDE A ETA 

NEW YORK 

 

Finansman federal pou diminye pri ak amelyore sèvis swen sante pou Nouyòkè yo  

 

Gouvènè Andrew M. Cuomo jodia te anonse ke Eta New York, an kowòdinasyon avèk Health Research 

Inc., te akòde yon sibvansyon tès Modèl Inovasyon $100 milyon dola. Sant Inovasyon pou Medicare ak 

Medicaid te bay sibvansyon an ki pral sipòte plan inovasyon sante eta Gouvènè a, yon plan anbisye ki 

travay pou bay Nouyòkè yo aksè a bon jan kalite swen kowòdone nan chak rejyon nan eta. 

 

“Bati pi bon sistèm swen sante posib vle di devlope resous nou ak pran yon apwòch inove pou bay swen 

pou Nouyòkè yo - e se sa egzakteman sibvansyon sa a ap ede nou reyalize,” Gouvènè Cuomo te deklare. 

“Finansman sa a pral fè yon wout long nan direksyon pou amelyore kalite swen pou moun vityèlman nan 

chak kwen nan eta. Mwen fyè dèske patnè federal yo te rekonèt travay nou sou kesyon sa a kòm nap 

kontinye depoze fondman pou kominote ki pi ansekirite ak sen pou tout Nouyòkè yo.” 

 

Sibvansyon an pral:  

- Entegre swen ak sèvis nan amelyore aksè a swen prensipal. Li pral entegre tou sèvis swen 

prensipal an swen alontèm, sante mantal, swen spesyalite, ak sipò kominote.  

- Kreye yon sekans kontinyèl swen ki lye doktè ak resous ki baze sou kominote pou ede 

pwomote ajanda prevansyon sante eta ak efò refòm Medicaid. 

- Ogmante transparans pou asire ke pasyan, peyè ak founisè yo gen aksè a enfòmasyon ki pral 

ede yo fè chwa ki enfòme osijè swen sante yo. 

-Peye pou valè swen yon pasyan resevwa pou asire ke se bon jan kalite swen, ke yo bay 

efikasman, e ki lakoz nan pi bon rezilta posib pou pasyan an.  

 

Plan Inovasyon Sante Eta Gouvènè a travay nan direksyon devlopman ak enplemantasyon livrezon sèvis 

sante inovativ ak modèl peman sa kap ede bay aksè a sistèm livrezon swen entegre. Sistèm sa yo repoze 

sou yon fondasyon solid swen prensipal avanse ki sipòte pa peyè piblik ak prive nan tout rejyon yo nan 

eta. Mizajou teknoloji enfòmasyon sante, mezi kalite, entegrasyon avèk sante popilasyon, ak amelyore 

transparans pral redwi depans ak pi byen pèmèt konsomatè yo fè pi bon chwa swen sante.  

 

“New York se yon lidè nasyonal nan remanye Medicaid, enplemante yon mache echanj ki gen siksè, ak 

inisye modèl kreyatif swen sante, avèk plis etablisman medikal ki santre sou pasyan pase nenpòt lòt 

eta,” te deklare Komisyonè Sante pa Entèrim Dr. Howard Zucker. “SHIP ak sibvansyon CMMI sa a asire 

nou rete alavangad, e sitwayen nou yo kontinye resvwa bon jan kalite swen sante a bon pri.” 

 

Benjamin M. Lawsky, Sipè-entandan Sèvis Finansye, te deklare, “Sibvansyon sa a pral ranfòse efò nou 

pou ede diminye nan pri a epi kenbe prim asirans a bon mache pou Nouyòkè yo. Depatman nou an 

angaje pou sipòte enplemantasyon plan inovasyon sante eta, e li pral travay pou asire ke yo peye swen 

sante baze sou valè ak kalite swen ke yo bay e se pa sèlman kantite sèvis ke yo bay.” 

 

Senatè Charles E. Schumer te deklare, “New York pandan lontan te yon lidè nan inovasyon swen sante e 

mwen kontan dèske envestisman federal $100 milyon dola sa a pral ede avanse pwogrè eta bon jan 

kalite swen a pi ba pri pou tout moun. Sibvansyon Tès Modèl Inovasyon Eta pral ede Nouyòk devlope, 

sipòte ak fè evlolye yon sistèm livrezon swen entegre ki santre sou konsomatè a. Mwen kontan dèske 

Sant pou Inovasyon Medicare ak Medicaid te rekonèt enpòtans finansman sa a, sa ki pral finalman 

amelyore kalite ak aksè swen pou tout Nouyòkè yo.” 

 

Senatè Kirsten E. Gillibrand, ki te ekri yon lèt bay Administratè Tavenner ki tap mande l pou akòde fon sa 

yo, te deklare, “Sibvansyon inovasyon sante sa a se bòn nouvèl pou New York. Endistri swen sante eta 

nou an travay san relach pou atenn pi bon sante, pi bon swen sante ak swen sante a ba pri pou rezidan 

yo, e finansman federal sa pral fè yon wout ki long nan direksyon pou ede yo atenn objektif sa a.”  

 

Depite Charles B. Rangel te deklare, “Mwen aplodi anons finansman enpòtan sa a ki vize pou ranfòse 

sistèm sante New York ki deja ekselan epi fè l vini pi aksesib ankò pou elektè nou yo atravè mwayen 

inove. Eta nou an gen chans paske li gen yon lidè vizyonè nan Gouvènè Cuomo yon moun ke mwen 

pataje pasyon pou ede amelyore kalite lavi pou tout Nouyòkè yo.” 

 

Depite Louise Slaughter te deklare, “New York te toujou yon lidè nan tout peyi a nan inovasyon swen 

sante e mwen kontan paske eta nou an te alavangad lè li kesyon pou elaji pwoteksyon asirans pou 

Nouyòkè yo. Mwen te fyè pou m sipòte sibvansyon sa a paske li bati sou istwa rich Rochester nan 

planifikasyon swen sante rejyonal, elaji aksè a swen sante a bon mache, epi asire ke Nouyòkè yo pral 

peye pou kalite - pa sèlman kantite - nan swen sante yo.” 

 

Congressman Eliot Engel te deklare, “Mwen te gen opòtinite pou m travay etwatman avèk ajans yo nan 

eta pou sipòte lidèchip New York nan anpil domèn inovasyon swen sante atravè wòl mwen nan Enèji ak 

komès sou-komite sante. Plan Inovasyon Sante Eta Gouvènè Cuomo diminye pri swen sante, abilite 

konsomatè yo pou yo fè chwa ki enfòme, ak pi byen satisfè bezwen yo nan ofri swen entegre. Grasa 

sibvansyon federal sa a, New York pral kontinye alatèt peyi a nan inovasyon swen sante.” 

Depite Nita M. Lowey te deklare, “New York alavangad nan devlope apwòch inove a swen sante e mwen 

te kontan pou m sipòte antyèman aplikasyon eta pou sibvansyon federal sa a. Mwen te lite pou m 

pwoteje pwogram tankou CMMI ki abilite eta pou pran direksyon an nan diminye pri, ekonomize lajan, 

ak bay bi bon rezilta swen sante. Mwen pral kontinye travay avèk Gouvènè Cuomo ak nan Kongrè a pou 

asire ke Nouyòkè yo resevwa bon jan kalite swen sante, a bon mache yo bezwen.” 

 

Depite Carolyn B. Maloney te deklare, “Mwen te fyè pou m sipòte demann pou fon sa yo nan yon lèt li te 

voye bay sant pou sèvis Medicare ak Medicaid. Sibvansyon sa a pral ede New York transfòme livrezon 

sante ak bay pi bon rezilta sante, pi bon swen epi diminye pri yo pou tout moun.”  

 

Depite Carolyn McCarthy te deklare, “Mwen te travay kòm yon enfimyè pou 30 ane, kidonk mwen 

kontan pou m wè yo te itilize lajan swen sante pou benefis Nouyòkè yo. Fon sa yo pral sipòte 

amelyorasyon inove nan sistèm swen sante nou an. Nenpòt kilè nou ka rasyonalize sistèm livrezon swen 

sante nou an, nou koupe nan pri epi amelyore sèvis.”  

 

Depite Gregory W. Meeks te deklare, “New York te pandan lontan yon lidè nan inovasyon swen sante e 

sibvansyon enpòtan sa ap kontinye pwogrè eta delavan nan amelyore aksè a swem. entegre swen pou 

satisfè bezwen konsomatè yo nan fason ki transparan, epi fè pri swen sante ak kalite vin tranparan pou 

konsomatè a. Mwen gen konfyans avèk SIM SERI 2 sibvansyon Modèl Tès, lopital yo nan distri mwen an 

ak sa yo ki toupatou nan eta pral benefisye grandman yo pral anmezi pou enkòpore ak entegre sistèm 

livrezon swen ki santre sou konsomatè a. Mwen remèsye Gouvènè a pou efò kontinyèl li pou sipòte pi 

bon swen sante ki a bon mache pou tout Nouyòkè yo.” 

 

Depite Joe Crowley te deklare,: “New York byen pozisyone pou bati sou dosye rekò long li nan livrezon 

inovasyon sante, e mwen kontan dèske yo te akòde l sibvansyon enpòtan sa a pou sipòte plan inovasyon 

sante Eta. Finansman sa yo pral fè yon wout long nan direksyon pou amelyore sante Nouyòkè yo, 

pwomote swen entegre, epi asire yon pi bon valè pou konsomatè yo. Map rete tann pou m kontinye 

travay avèk Gouvènè Cuomo ansanm avèk otorite eta yo pou enplemante inisyativ sa yo ki enpòtan 

anpil.” 

 

Depite Brian Higgins te deklare, “New York te yon lidè nan inovasyon swen sante pandan lontan, e 

sibvansyon sa ap ranfòse objektif eta nan amelyore sante popilasyon an, bay bon jan kalite swen sante, 

epi diminye pri yo,” te deklare depite Higgins, ki te ekri direktè Sant Inovasyon pou Medicare ak 

Medicaid nan dat 18 jiyè 2014 an sipò a pwopozisyon eta. “Finansman sa a pèmèt sistèm swen sante a 

sèvi pi efikasman bezwen konsomatè a nan Eta New York ak toupatou nan peyi a.” 

 

Depite Yvette D. Clarke te deklare, “Sou lidèchip Gouvènè Cuomo, Eta New York te vini yon lidè nan 

delvope règlemam ki te elaji aksè a sèvis swen sante enpòtan epi redwi pri swen sante pou plizyè milyon 

fanmi. Avèk sibvanshyon tès modèl inovasyon $100 milyon Eta, lopital nou yo ki gen renome ak travayè 

swen sante angaje nou yo pral gen resous pou devlope sou reyalizasyon yo ak pou devlope solisyon 

inove nan pwoblèm swen sante nan venteyinyèm syèk la.”  

Depite Bill Owens te deklare, “Finansman sa a pral avanse yon plan nan tout eta pou amelyore sèvis epi 

redwi pri nan tout sistèm swen sante a. Sa a se bòn nouvèl pou anpil moun ak fanmi nan nò New York 

kote aksè a swen sante ak pri yo se yon enkyetid prensipal. Mwen te kontan paske m te sipòte 

aplikasyon eta pou finanse plan swen sante sa a e, kounye a yo fin akòde fon an, mwen ankouraje 

otorite yo pou yo akselere premye aplikasyon l.” 

 

John Rugge, M.D. Direktè Egzekitif, Hudson Headwaters Health Network te deklare “Lajan federal pou 

sipòte inisyativ New York toujou byenveni, men prim inovasyon sa apateni a yon kategori ki menm pi 

gwo. Gouvènè a angaje pou transfòme sèvis sante toupatou nan eta nan yon seri gwo mouvman pou fè 

swen sante yon lòt fwa ankò a bon mache ak pi fyab pou nou tout. Pi gwo mouvman an se pou re-

envante swen prensipal kòm fondasyon nouvo sistèm swen sante sa. Finansman SIM se yon etap jeyan 

nan fè sa rive.” 

 

Paul Macielak, Prezidan HPA ak PDG te deklare “Asosyayson Plan Sante [New York Health Plan 

Association (HPA)] ak plan li yo te fè patenarya avèk eta sou inisyativ refòm peman pou fè New York 

avanse soti nan yon sistèm livrezon tradisyonèl frè-pou-sèvis pou l vini nan youn ki pi santre sou peye 

pou valè ak kalite rezilta. Nouvo finansman an pral ede ranfòse objektif pou re-aliyen sistèm swen sante 

nou an pou bay pi bon sante, amelyore swen ak diminye sou pri yo.” 

 

Kenneth E. Raske Prezidan Asosyasyon Lopital Greater New York te deklare “Sibvansyon enpòtan sa a se 

yon lòt egzanp de lidèchip eksepsyonèl Gouvènè Cuomo ak angajman pwofon pou amelyore aksè a swen 

sante ak kalite pou tout Nouyòkè yo. Apati kreyasyon Ekip restriktirasyon Medicaid pou garanti yon 

egzansyon Medicaid a sibvansyon $100 milyon dola jodia, Gouvènè Cuomo te toutan ap sipòte refòm 

kap pèmèt lopital ak lòt founisè yo bay pi bon swen a ba pri.” 

 

Dennis Whalen, Prezidan, Asosyasyon Swen sante Eta New York te deklare “Lopital ak sistèm sante a nan 

mitan yon transfòmasyon fòmidab ak refòm e nap rete tann pou n travay avèk eta pou asire SHIP ede 

founisè yo kontinye efò nou yo nan kreye sistèm ki pi efikas ak efisyan pou Nouyòkè yo nan tout eta.” 

 

 

Wa p jwenn lòt nouvèl nan sitwèb www.governor.ny.gov 

